
EH Bildu Nafarroa talde parlamentarioari atxikita dagoen foru parlamentari Txomin González Martínezek, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuak Legebiltzarraren Osoko Bilkuran ahoz erantzun dezan:
Zenbait pertsonak salatu dutenez, Vida Nueva zentroa –egoitza Ziritzan (Nafarroa) du egun– "sekta bat" da, konbertsio-terapiak egin zituena haiekin 2000. urteko lehen eta bigarren hamarkadetan. Zentroak jardunean jarraitzen du eta diru publikoa jasotzen du. 2025ean, gutxienez 105.150 euro lortu ditu Lan Ministeriotik (Europako funtsetatik), 12.000 Eraldaketa Digitalerako Ministeriotik eta 55.000 Nafarroako Gobernuko Eskubide Sozialetako Departamentutik, Dirulaguntza eta Laguntza Publikoen Publizitate Sistema Nazionalean jasota ageri denez.
Errehabilitazio-zentroa, baita predikatzeko darabilten eliza ere, Vida Nueva elkarte kristauaren babespean dago. Beren webgunean ziurtatzen dute bertara sartzeko bideetako bat dela osasun mentaleko sistema publikotik eta Gizarte Zerbitzuetatik hara bideratu izana.
Nafarroako Osasun Departamentuak zentro horrekin itunik ez dagoela dioen arren, Osasun Mentaleko Onarpen Atalak telefonoz aitortu du pazienteak Vida Nueva-ra bideratzen dituztela. Deribazio horiek ez dira itun baten ondorio – erabiltzaileak edo haren legezko tutoreek ordaindu behar dute–, baina arduradun horrek adierazi du osasun-langile batzuek zuzenean «profil espezifikoetarako» eskatzen dituzten plazak direla. Erabiltzaileak ordainduko lituzkeen plazak dira, berez itunik ez egoteagatik.
Hori dela eta, honako galdera hau egiten dut:
Zer ikuskapen-neurri hartu da zentroan, garatzen dituzten tratamenduek erabiltzaileen duintasunari eta eskubideei eragiten ez dietela bermatzeko, eta zer ekimen hartu du edo hartuko du Nafarroako Gobernuak salaketak egiaztatzeko eta Ziritzako Nueva Vida zentroa kautelaz ixteko edo bertan esku hartzeko neurriak hartzeko?

